
 
 
 
 
News Release 

ᓴᕿᖅᑕᐅᑦᑕᐅᑎᒋᒋᐊᓕᒃ 

ᐊᐅᓚᓂᖓ ᓇᓄᒃ 2014 ᐱᓕᕆᓛᖅᑐᑦ  ᐃᑭᕋᓴᐅᔭᕐᒥ, ᐃᖃᓗᐃᑦ 

ᐃᖃᓗᐃᑦ, ᓄᓇᕗᑦ ( ᐋᒋᓯ 14, 2014) - ᐊᐅᓚᓂᖓ ᓇᓄᒃ 2014, ᑐᐊᕕᓐᓇᖅᑐᓕᕆᓂᕐᒧᑦ ᑲᒪᔭᕆᐊᖃᕐᓂᕐᒧᑦ ᐸᕐᓇᓂᖅ 
ᐱᓕᒻᒪᓴᓛᑐᑦ ᐃᓚᒋᔭᐅᒐᔭᖅᑐᑎᒃ ᓄᓇᕗᑦ ᒐᕙᒪᑯᑦ, ᑲᓇᑕᒥ ᐅᓇᓕᒃᓴᔭᒃᑯᑦ ᐊᓯᖏᓪᓗ ᒐᕙᒪᑐᖃᒃᑯᓐᓃᖓᖅᑐᓂᒃ ᐱᓕᕆᔨᐅᔪᓂᑦ, 
ᐱᓕᒻᒪᔅᓴᓛᖓᑕ ᐃᑭᕋᓴᐅᔭᕐᒥ, ᑕᓐᓇ ᑕᓯᐅᔭᕐᔪᐊᕐᒥ ᓂᒋᐊᓂ ᐃᖃᓗᐃᑦ, ᐱᒋᐊᓪᓗᑎᒃ ᐋᒋᓯ 20 – 29ᒧᑦ, 2014.  

ᐊᐅᓚᓂᖓ ᓇᓄᒃ ᐊᕌᒍᑕᒫᖅ ᐱᓕᒻᒪᓴᖃᑦᑕᖓᑕ ᐱᓂᕐᓗᖅᑐᖃᓐᓂᕈᓂ ᑐᐊᕕᓐᓇᖅᑐᖅᑕᖃᓕᓐᓂᖃᑦ ᑲᒪᔭᕆᐊᖃᕐᓂᕐᒧᑦ 
ᐸᕐᓇᓯᒪᓂᕐᒥᒃ ᑕᒪᑯᐊ ᓇᑭᕈᓘᔮᖅᓯᒪᓛᖅᑐᑎᒃ ᐃᓄᓐᓄᑦ ᐱᓕᕆᔨᐅᔪᑦ.  

ᑕᒫᓂ ᐊᕌᒍᒥ ᐱᓕᒻᒪᖅᓴᓛᑐᒍᑦ ᐃᓕᓴᔾᔪᑎᒋᓛᖅᑐᒍ ᐊᔪᖅᓯᓯᒪᔪᖅ ᖃᓪᓗᓈᖅᑐᐅᒻᒦᖓᖅᓯᒪᔪᖅ ᐃᒫᑐᒥᓂᖑᐊᖑᓗᓂ ᐃᑭᕋᓴᐅᔭᕐᒥ 
ᕿᓂᖅᑎᓄᓪᓗ ᐱᓕᕆᐊᕆᔭᐅᔪᒥᒃ, ᐃᖃᓗᒐᓱᒃᑎᓄᑦ ᐅᒥᐊᕐᒧᑦ ᕿᓂᖅᑕᐅᓗᓂ. ᑕᑯᐊ ᖃᓄᐃᒍᑕᐅᔫᒃ ᓴᓇᔭᐅᓯᒪᒻᒪᑕ 
ᐃᓕᓐᓂᐊᖅᑎᑕᐅᑦᑎᐊᓯᒪᓪᓗᑎᒃ ᑕᒪᑯᐊ ᐱᓕᕆᖃᑕᐅᖃᑦᑕᖅᑐᑦ, ᐱᖃᓯᐅᑎᓪᓗᒋᑦ ᐊᒥᓱᐃᑦ ᐃᖃᓗᓐᓂ ᖃᒪᖃᑕᐅᖃᖅᑕᖅᑐᑦ. 
ᒪᕉᒻᒪᑎᒃ ᐱᒻᒪᕆᐅᔪᑎᒋᔭᖏᑦ ᑕᑯᐊ ᐊᐅᓚᓂᖓ ᓇᓄᖅ ᐱᓕᕆᓴᕋᐃᒍᓐᓇᓂᕐᒥ ᐃᓅᓕᔅᓯᓂᕐᒥ, ᓴᐳᒻᒥᑦᑎᓂᕐᓗ ᓄᓇᒋᔭᑦᑎᓐᓂ. 

“ᐊᐅᓚᓂᖓ ᓇᓄᒃ 2014 ᑐᐊᕕᓐᓇᖅᑐᓕᕆᓂᕐᒥᒃ ᑲᒪᔭᕆᐊᖃᕐᓂᕐᒥᒃ ᐱᓚᕆᑦᑐᑎᑐᑦ ᑐᐊᕕᓐᓇᖅᑐᒥᒃ ᐱᓂᕐᓗᑐᖃᖅᑐᑎᑐᑦ 
ᐅᕙᓗᓐᓂᑦ ᑐᐊᕕᓐᓇᖅᑐᑎᑐᑦ ᑲᒪᒋᔭᐅᒐᔭᖓᑦ. ᐱᓕᕆᐊᕆᑦᑕᐅᑎᒋᒍᓐᓇᓯᓗᑕ ᑐᐊᕕᓐᓇᖅᑐᖅᑕᖃᓕᓐᓂᕈᓂ ᐊᑦᑕᓐᓇᖅᑐᒦᖁᓇᒋᑦ 
ᓄᓇᕗᒻᒥᐅᑦ, ᐅᖃᖅᑐᖅ ᑖᒻ ᓴᒻᒧᖅᑐᖅ, ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. “ᓄᓇᕗᑦ ᒐᕙᒪᖓᑦ ᖁᔭᓕᕗᑦ 
ᐱᓕᕆᖃᑎᖃᕈᓐᓇᖓᑕ ᐊᒻᒪᓗ ᐃᑲᔪᖅᑕᐅᒍᓐᓇᖓᑕ ᑕᑯᐊ ᑲᓇᑕᒥ ᐅᓇᑕᖅᑐᒃᓴᓕᕆᔨᑯᑦ, ᑲᓇᑕᒥ ᓯᖁᓯᐅᑎᓕᕆᔨᒃᑯᑦ, 
ᓄᓇᓕᓐᓄᑦ ᐊᑦᑕᓐᓇᖅᑕᐃᓕᔪᓕᕆᔨᒃᑯᑦ ᐊᒻᒪᓗ ᐊᓯᖏᑦ ᒐᕙᒪᑐᖃᒃᑯᑦ ᐱᓕᕆᔨᖏᓂᑦ ᐃᓚᒋᔭᐅᔪᐃᓪᓗ ᐱᖃᑕᐅᓂᐊᖅᑐᑦ 
ᐃᖃᐃᓕᓴᖅᑎᓪᓗᑕ.” 

"ᐊᐅᓚᓂᖓ ᓇᓄᒃ 2014 ᐱᓕᕆᐊᔅᓴᖃᖃᑦᑕᖓᑕ ᐊᒥᓱᓂᒃ ᒐᕙᒪᑐᖃᒃᑯᓄᑦ, ᓄᓇᕗᒧᑦ ᐊᒻᒪᓗ ᓄᓇᓕᐅᔪᓄᑦ, ᓄᓇᖃᖅᑳᓯᒪᔪᐃᓗ 
ᑲᑐᔨᖃᑎᒋᔭᖏᑦ ᓄᓇᑎᐊᕐᒥ ᐃᖃᓇᐃᔭᖃᑎᒌᑐᐃᑦ ᐊᑦᑕᓐᓇᖅᑐᒦᖁᓇᒋᑦ ᐃᓄᐃᑦ ᐊᒻᒪᓗ ᓄᓇᒋᔭᖓ ᓄᓇᑎᐊᒥ," ᐅᖃᖅᑐᖅ 
ᖁᑦᑎᓂᖅᐹᖅ - ᐊᒐᔪᕐᑳᒻᒪᕆᖓ ᒍᕆᒡ ᓘᔅ, ᐊᖓᔪᖅᑳᕆᔪᖅ ᑲᓇᑕᒥ ᐅᓇᑕᖅᑐᒃᓴᓄᑦ ᑲᑐᔾᔨᖃᑎᒌᑦ ᐅᓇᑕᖅᑐᒃᓴᐃᑦ 
(ᐅᑭᐅᖅᑕᖅᑐᒥ). 
 
"ᐃᓕᓐᓂᐊᕐᓂᖅ ᐅᑭᐅᖅᑕᖅᑐᒥ ᑐᐊᕕᓐᓇᖅᑐᒧᑦ ᐅᑭᐅᖅᑕᖅᑐᒥ ᑲᒪᒋᔭᖃᑦᑎᐊᕐᓂᕐᐹᖑᒐᔭᕐᒪᑦ ᐊᑐᐃᓐᓇᐅᓗᓂ. 
ᐃᓕᓐᓂᐊᑎᑦᑎᓂᖅ ᓄᓇᕗᒻᒥ ᐃᓚᒋᔭᐅᔪᐃᑦ ᐃᓚᓕᐅᔾᔭᐅᓯᒪᓂᐊᖅᑐᒥᒃ, ᐱᒻᒪᕆᐅᓪᓗᓂᓗ ᑲᑐᔨᖃᑎᒌᓐᓂᕐᒥ 
ᐊᑦᑕᓇᖅᑐᒦᑎᑎᑕᐃᓕᓂᕐᒥᒃ ᐅᐊᑦᑎᔭᐅᑦᑎᐊᓂᕐᒥᓗ ᐅᑭᐅᖅᑕᖅᑐᒥ ᐃᑲᔪᖅᑐᕋᑦᑕ," ᐅᖃᖅᑐᖅ ᐊᖏᔪᑳᖅ ᐅᓇᓕᓴᔭᓄᑦ ᑏᐋᓇ 
ᒪᓐᓴᓐ, ᖃᐅᔨᓴᖅᑎ ᐊᖓᔪᖅᑳ  ᑕᑯᓄᖓ ᐊᐅᓚᓂᖓ ᓇᓄᖅ 2014. 
 
ᐃᖃᓇᐃᔭᖅᑎᖏᑦ ᐱᓕᕆᔪᑎᖏᓪᓗ ᑐᓂᔭᐅᖃᑦᑕᖅᓯᒪᔪᑦ ᒐᕙᒪᑐᖃᒃᑯᓐᓂᑦ ᐱᓕᕆᕕᐅᔪᓂᑦ ᐃᖃᓗᓐᓅᖃᖅᑕᐅᕙᓕᐊᓂᐊᖅᑐᑦ 
ᑕᒫᓂ ᐱᓇᓱᐊᕈᓯᕐᒥ ᐸᕐᓇᐸᓪᓕᐊᓗᑎᒃ ᐃᖃᐃᓕᓴᓂᐅᓛᖅᑐᒧᑦ. ᐊᒥᓲᕙᓕᖅᓯᒪᓂᐊᖅᖓᑕ ᖃᒐᑕᓲᑦ ᑎᑭᕋᖅᐸᓕᐊᓕᖃᑕ ᑲᓇᑕᒥ 
ᖃᖓᑕᓲᓕᕆᔨᒃᑯᑦ C-17ᖏᑦ, C-130ᖏᑦ ᐊᒻᒪᓗ ᖁᖅᓱᖅᑐᑦ ᖃᖓᑕᓲᕋᓛᖅ ᔨᐊᓗᓇᐃᒦᖓᖅᑐᑦ 440 ᐅᓯᑲᖅᑕᖅᓲᖅ 
ᐅᓇᑕᖅᑐᒃᓴᓄᑦ. ᑲᓇᑕᒥ ᓯᑯᓯᐅᑎᒃ ᐊᒻᒪᓗ ᑲᓇᑕᒥ ᐅᓇᓕᓴᔭᑯᑦ ᐅᒥᐊᔪᐊᖓᑦ ᑕᑯᓴᐅᒐᔭᖅᑐᑦ ᐃᖃᓗᐃᑦ ᐃᒪᖓᓐᓂ ᐊᐅᓚᓂᖓ 
ᐱᒋᐊᓚᐅᖏᓐᓂᖓᓂ. 
 



ᓄᓇᕗᒻᒥ ᑐᐊᕕᕐᓇᑐᖃᖅᑎᓪᓗᒍ ᐊᐅᓚᑦᑎᔨᖏᑦ ᓄᖅᑲᖓᑎᑕᐅᓯᒪᓛᖅᑐᖅ ᖁᑦᑎᑦᑐᒥ ᓄᓇᖁᑎᖏᑕ ᑐᐊᕕᕐᓇᖅᑐᓕᕆᓂᔨᒃᑯᑦ 
ᐱᓕᕆᓂᖏᓐᓂ ᐊᐅᓚᓂᖓ ᓇᓄᖅ 2014, ᑕᒪᐅᖓ ᑎᑭᑎᑕᐅᓂᐅᓴᒻᒥᔪᑦ ᕿᓂᖅᑎᒃᑯᑦ ᐃᑲᔪᕆᐊᖅᑎᑕᐅᓗᑎᒃ ᐃᑭᕋᓴᐅᔭᒧᑦ 
ᐃᓕᓐᓂᐊᕆᐊᓪᓗᑎᒃ ᐱᓕᒻᒪᓴᖅᑐᖃᓐᓂᓕᒫᖓᓂᑦ. 

ᑕᒃᑯᐊ ᖃᓄᐃᓕᐅᖅᑕᐅᓂᓕᒫᖓᓂ ᐊᐅᓚᓂᖓ ᓇᓄᖅ ᑲᒪᒋᔭᖃᖅᑐᑎᒃ. ᕿᓂᖅᑕᐅᔪᖅ ᐊᒻᒪᓗ ᐅᓇᑕᖅᑎᓄᑦ 
ᐱᓕᒪᓴᕈᑕᐅᓂᐊᖅᑐᖅ ᐃᓕᓐᓂᐊᖅᑎᑕᐅᒐᔭᖅᑐᑦ ᑕᐃᑲᓂ ᐃᑭᕋᓴᐅᔭᕐᒥ ᐃᖃᓗᓐᓂᓪᓗ ᐱᓕᕆᕕᒋᔭᖏᓐᓂᑦ (ᐊᓐᓂᐊᕕᒻᒥ, 
ᐱᓕᕆᕕᓂᑦ, ᐊᓯᖏᓐᓂᓪᓗ) ᐃᓕᓴᑎᑕᐅᑲᓐᓂᓪᓗᑎᒃ ᐃᓕᒋᐊᖃᖅᑕᖏᓐᓂᑦ ᐅᕙᓗᓐᓂᑦ ᐃᑲᔪᕆᐊᖃᖅᑕᖏᓐᓂᑦ ᐱᓕᒻᒪᓴᓪᓗᑎᒃ. 
ᐃᖃᓗᒻᒥᐅᑦ ᑕᑯᖃᑦᑕᕋᔭᖓᑕ ᐅᓈᓕᓐᓂᑦ ᐅᕙᓗᓐᓂᑦ ᐃᓄᓐᓂᑦ ᐋᓂᖅᓯᒪᓚᕆᖑᐊᖅᑐᓂᒃ, ᑕᐃᒪᓕ, ᖃᐅᔨᒪᖁᔨᕗᒍᑦ ᑕᑯᐊ 
ᐋᓐᓂᖅᓯᒪᓪᓚᕆᔮᓛᖏᒻᒪᑕ.  

ᐊᒻᒪᑕᐅᖅ, ᐊᖑᓇᓱᑦᑏᑦ, ᐃᖃᓗᒐᓱᑦᑏᑦ, ᐅᒥᐊᖅᑐᖅᓯᒪᔪᓪᓗ ᐃᖃᐃᑎᑕᐅᒋᐊᑲᓐᓂᖁᖅ ᐱᓕᕆᔪᖃᒻᒪᕆᓛᖓᑦ ᑕᐅᕙᓂ 
ᐃᑭᕋᓴᐅᔭᕐᒥ ᑕᒫᓂ ᐋᒌᓯ 23ᒥ- 28ᒧᑦ. ᑕᐸᓱᓗᐊᕌᓱᔮᓚᖏᑦᑐᐃᑦ ᐊᖑᓇᓱᑦᑎᓂᑦ, ᐃᖃᓗᒐᓱᖅᑎᓂᑦ ᐊᒻᒪᓗ ᐅᒥᐊᖅᑐᖅᓯᒪᔪᓂᑦ, 
ᑕᐃᒪᓕ ᐅᐸᑦᑕᐅᓯᒪᖁᔭᐅᖏᑦᑑᒐᓗᐊᑦ ᑕᐅᕙᓂ ᐅᓗᐃᑦ ᑕᐃᔭᐅᓯᒪᔪᑦ ᐱᓕᕆᓂᖏᓐᓂᑦ.  

ᖃᐅᔨᒪᒋᐊᑲᓐᓂᕈᑏᑦ 
. ᑕᒫᓂ 800 ᐅᖓᑖᓂᓛᖓᑕ ᐱᓕᕆᖃᑕᐅᔪᑦ ᐃᓕᓐᓂᐊᕈᑕᐅᓛᖅᑐᓂᒃ 
. ᐃᖃᓗᐃᑦ ᑐᑕᕕᒋᔭᐅᓛᖓᑦ ᑕᒪᑯᓄᖓ ᐱᓂᕐᓗᖑᐊᕈᑕᐅᓛᖅᑐᓄᑦ 
. ᐃᓚᒋᔭᐅᓛᖅᑐᑦ ᐊᐅᓚᓂᖓ ᓇᓄᖅ 2014 ᐅᓪᓗᖃᖅᑎᑦᑎᓛᖅᑐᑦ ᓄᓇᓕᐅᔪᓄᑦ ᓇᑲᓱᒃ ᐃᓕᓐᓂᐊᖅᕕᐅᑉ ᓴᓂᐊᓂ ᐋᒌᓯ 
23ᖑᓕᖃᑦ, ᑕᑯᓴᐅᑎᑦᑎᓯᓐᓈᓗᑎᒃ, ᑕᑯᓐᓈᖅᑎᑦᑎᓗᑎᒃ ᐱᓕᕆᔪᑎᒋᓛᖅᑕᖏᓐᓂᑦ ᐊᒻᒪᓗ ᐅᒥᐊᖅᔪᐊᖁᑎᖓᓂᑦ 
ᕿᒥᕈᑎᑦᑎᓗᑎᒃ.  
 
ᐊᓯᖏᑦ ᖃᐅᔨᒋᐊᑲᓂᕐᕕᓴᐅᔪᐃᑦ 
ᐃᓕᒃᑲᓐᓂᕈᒪᓐᓂᕈᕕᑦ ᐊᐅᓚᓂᖓ ᓇᓅᑉ ᒥᓵᓄᑦ ᖃᕋᓴᐅᔭᑯᑦ: 
http://www.forces.gc.ca/en/operations-canada-north-america-recurring/op-nanook.page  
 
ᐃᓕᒃᑲᓐᓂᕈᒪᓐᓂᕈᕕᑦ ᑲᑐᔾᔨᖃᑎᒌᑦᑐᑦ ᐅᑭᐅᖅᑕᖅᑐᒥ ᑲᕋᓴᐅᔭᑯᑦ: 
http://www.forces.gc.ca/en/operations-regional-jtf-north/jtf-north.page 
 

### 
ᑐᓴᐅᒪᔪᓕᕆᔨ ᐅᕐᑳᓚᕕᐅᒍᓐᓇᒻᒥᔪᖅ 
Hᐃᓚᕆ ᑲᐃᓯ 
ᓄᓇᕗᑦ ᒐᕙᒪᖏᓐᓄᑦ ᑐᐊᕕᓐᓇᖅᑐᓕᕆᓂᕐᒥᑦ ᐊᐅᓚᑦᑎᔨᖓᓄᑦ 
ᐃᖃᓗᐃᑦ, ᓄᓇᕗᑦ 
867-975-5342 
hcasey@gov.nu.ca 
 
ᑳᑉᑕᓐ ᑎᐊᓇᔅ ᐸᐅᕗᕐ 
ᑲᑐᔾᔨᖃᑎᒌᑦᑐᑦ ᐅᑭᐅᖅᑕᖅᑐᒥ ᑐᓴᐅᒪᔪᓕᕆᔨ  
ᔨᐊᓗᓇᐃᕝ, ᓄᓇᑦᑎᐊᖅ 
1-867-873-0700 ext. 6056 
ᖃᕋᓴᐅᔭᒃᑯᑦ: Dennis.Power@forces.gc.ca 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2014-NR17 

http://www.forces.gc.ca/en/operations-canada-north-america-recurring/op-nanook.page
http://www.forces.gc.ca/en/operations-regional-jtf-north/jtf-north.page
mailto:hcasey@gov.nu.ca
mailto:Dennis.Power@forces.gc.ca

